
					Gwirwyd y dudalen hon
Cyfrol wythplyg drwchus ydyw yr hen Feibl dyddorol hwn, o'r argraffiad a gyhoeddwyd gan y Gymdeithas er Lledaenu Gwybodaeth Gristionogol yn
1799—yr argraffiad olaf o'r Beibl Cymreig cyn sefydlind y Feibl-Gymdeithas. Cynwysa, heblaw y Beibl,
gyfeiriadau ymyl-ddalenol John Canne, yr Apocrypha,
y Llyfr Gweddi Cyffredin, y Salmau gan Edmwnd
Prys, ac amrywiol Dablau Eglwysig. Ceir ynddo yn
llawysgrif Mary Jones ei hun iddi ei brynu yn y
flwyddyn 1800, yn 16eg mlwydd oed.

Mae yr hen Feibl hwn wedi ei drosglwyddo i'r gadwraeth gysegredig, oesol, a deilynga, yn Llyfrgell
Athrofa y Cyfundeb y perthynai Mr. Charles a Mary
Jones iddo yn y Bala, y dref lle y cartrefai Mr.
Charles, ac y prynasai hithau y Beibl ganddo.
Gwnaeth pwyllgor y Feibl-Gymdeithas yn Llundain
gais taer i'w sicrhau, i'w anrhydeddu â lle arbenig yn
eu Llyfrgell glodfawr hwy. Mae yn amheus genym
y buasai yno un o'r canoedd gwahanol gopïau o'r Llyfr
dwyfol mor gyflawn o ystyr yno a'r hen Feibl hwn.
Ond barnai Pwyllgor yr Athrofa ei fod mewn lle
llawer mwy manteisiol i Gymru yn eu Llyfrgell hwy
yn y Bala; ac yno bellach y bydd, i'w weled gan
bawb a ewyllysio.


				R. O. REES.








DOLGELLAU,


	Ion. 1af, 1879.














[image: ]

[image: ]

Wedi dod o "https://cy.wikisource.org/w/index.php?title=Tudalen:Mary_Jones_y_Gymraes_fechan_heb_yr_un_Beibl.pdf/12&oldid=41059"


					Categorïau: 	Gwirwyd




				

			
			
		

		
			

		 Golygwyd y dudalen hon ddiwethaf ar 24 Medi 2022, am 14:35.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

